
TEXTOS E DOCUMENTOS

A igrexa parroquial de Santa María de Dodro recuperou en maio de 2021 a pía bautismal 
do século XVIII na que en 1871 foron bautizados Ovidio e Gala, os fillos xemelgos de 
Rosalía de Castro e Manuel Murguía, ó seren nados nas Torres de Hermida en Lestrobe, 
lugar pertencente a dita freguesía. A iniciativa partiu do cura párroco, Francisco Lam-
pón, que observou o lamentable abandono da pía no exterior da igrexa, onde fora deixada 
ó ser substituída por unha pía moderna carente de valor artístico. Francisco Lampón, 
con excelente criterio, decidiu incorporala ó interior e situala nun dos testeiros da cruz 
baixo a impresionante bóveda en forma de vieira coa que se adorna esta igrexa, unha das 
primeiras obras de Simón Rodríguez, que por outra banda contén outras notables pezas 
de interese debidas a José Gambino e Francisco de Lens, entre outros.

O propio cura párroco, coñecedor da importancia histórica da pía, ademais da artís-
tica, achegou as copias das partidas de bautismo de Ovidio e Gala. Xa foran comentadas 
por Bouza Brey nos seus Apuntes para una bio-bibliograf ía documentada de Rosalía de 
Castro, publicados pola RAG en 2015, que na páxina 51 di delas:



Ambas están extendidas el día veinte de Julio de 1871 por el presbítero  cura  ecónomo  de  
la  misma  parroquia,  don  Francisco  de  Pazos.  La  niña nació, según el documento, a las 
tres de la madrugada; el niño a las tres y media, los dos el día dos del propio mes. A aquella 
se le pusieron los nombres de  Gala  Blanca  Eleonora  y  a  éste  los  de  Ovidio  Enmanuel.  
De  ambos  fueron  padrinos don Ramón Campio Hermida, soltero, primo de Rosalía y 
Alejandra, la hija mayor de ésta.

 Hoxe publicamos copia dos orixinais en Follas novas acompañados dunha imaxe 
da pía bautismal felizmente recuperada.

